
 

Говор на амбасадорот на САД Филип Рикер 

Свеченост по повод донација на опрема на македонската Гранична 

полиција и Царинска управа преку  

Програмата за контрола на извозот и гранична безбедност  

 Хотел Арка 

Среда, 5 мај 2010 во 11:00 часот 

 

Министер Јанкулоска, Раководител на Сектор за Царина Глигоров, Помошник 

директор Кочовски, Заменик директор Џемаили, дами и господа, со големо  

задоволство и со силно чувство на партнерство во името на Соединетите  

Американски Држави ја донирам оваа разновидна опрема на македонската  

Гранична полиција и Царинска управа.  

 

Нашата соработка на ова поле е цврста и тековна. Како Aмбасадор на САД во  

Република Македонија, ова е моја трета свеченост по повод примопредавање на  

опрема за донација преку Програмата EXBS со цел проширување и 

продлабочување на блиското партнерство помеѓу нашите две земји. 

 

Во понатамошно продлабочување на нашиот Договор за стратешко партнерство 

наменивме финансиски средства за помош на Македонија за подобро 

обезбедување на своите граници и денес гледаме дел од опремата што е купена со 

овие финансиски средства. Оваа донација, вредна 200,000.00 американски долари, 

се состои од опрема за попречување нелегални активности на границите и 

поморска опрема, неодамна доставена во Охрид, е понатамошен доказ на нашата 

посветеност.   

 

Програмата за контрола на извозот и гранична безбедност (EXBS) функционира 

шест години во Македонија, обезбедувајќи поддршка преку обуки и донации на 

опрема за зајакнување на капацитетите на Македонија во три клучни области:  

попречување на хемиско, биолошко и нуклеарно оружје, борба против сите 

форми на нелегална трговија и помош на полето на нераспространување. 

Соединетите Американски Држави ракоплескаат на постигнатиот напредок што 

Македонија го постигна во областа на граничната безбедност и ние ќе 

продолжиме да помагаме на Македонија преку нашата EXBS програма.   

 

Целата опрема што денес ја гледате ќе помогне на персоналот на македонските  

гранични власти да го попречува оружјето за масовно уништување. Исто така, 

голем дел од опремата може да се користи и за откривање нелегална трговија со 

луѓе, со оружје и со наркотици. Крајниот резултат од користењето на оваа опрема 

е Македонија да биде побезбедна земја, која ќе има поголема способност да  

контролира што влегува и излегува од земјата.     

 

Ви посакуваме најголем успех во заштита на границите на оваа земја преку 

користење на овие алатки.  

 


